
ja maŋeb olbma davtid, guđek suin russinavllijuvvum læiga.

33 Mutto go si Jesus lusa botte, ja oidne su jo jabmam, de æi si cuvkkim su davtid.

34 Mutto muttom soatteolbmain raigedi su ærteg saitin, ja de dallanaǥa golggagotte varak ja čacek.

35 Ja gutte dam oini, dam læ duođaštam, ja su duođaštussa duot læ; ja dataka dietta, atte duotvuođa son cælkka, vai di osskobættet.

36 Dastgo dat dappatuvui, vai čal ollašuvvuši: æi su davtek galga cuvkkijuvvut.

37 Ja fastain cælkka čal ærra baikest: si šaddek oaidnet, gæn si læk rettim.

38 Mutto Joseph Arimathæast, — gutte Jesus mattajægje læi, daddeke čiekkoset, — bivdi dastmaŋŋel Pilatusest love Jesus rubmaš vuolas valddet, ja Pilatus mieđeti; de bođi son, ja vuolas valdi Jesus rubmaš.

39 Mutto maida Nikodemus bođi, — son, gutte auddal Jesus lusa boattam læi ikko, — ja buvti myrrha ja aloe sæǥotuvvum, lakka čuođe budde.

40 De valdiga soi Jesus rubmaš, ja giesaiga dam linin, ja divras njalgaset hajidegje urtasiguim, nuftgo Judalaǯai vierro læ rubmašid havddai ragjat.

41 Mutto lakka su russinavllijume baike urtegarden læi, ja urtegarden sist ođđa havdde, man sisa i vela oftage bigjujuvvum læm,

42 dam sisa bijaiga soi dalle Jesus, Judalaǯai rakadusa bæive ditti, dastgo havdde lakka læi.

